
O‘ZBEKISTON RESPUBLIKASI TIJORAT 
BANKLARINING MASOFAVIY VA BOSHQA 
XIZMATLAR BOZORIDA RAQOBATNI 
RIVOJLANTIRISH MASALALARI 

ORCID: 0009-0007-8138-127X
Ortiqov Oybek Abdullayevich
Toshkent davlat iqtisodiyot universiteti 
mustaqil tadqiqotchisi, i.f.n., dotsent

Annotatsiya: Bank tizimida raqobatning kuchayishi banklar faoliyati samaradorligini va ko‘rsatilayotgan bank mahsulot-
lari, ya’ni xizmatlari sifatini oshirishga yordam beradi. Bundan tashqari, banklarning xizmatlar bo‘yicha belgilangan narx 
va komissiyalarga ta’sir ko‘rsatib, ularning pasayib borishiga xizmat qiladi. Raqobatning kuchayishi banklarni ko‘pincha 
ochiq chayqovchilik xarakteridagi operatsiyalarni ko‘paytirishga va katta risklarni o‘z zimmasiga olishga sabab bo‘ladi va 
banklar faoliyatida xatarlar bilan bog‘liq operatsiyalar hajmini kengaytirishga majbur qiladi. Bugungi kunda banklarning 
raqamli xizmatlari miqdor va sifat jihatdan yuksalib bormoqda va banklarning ushbu bozordagi o‘rnini mustahkamlash 
bugungi kunda hal etilishi lozim bo‘lgan masalalardan biri hisoblanadi. Mazkur maqolada O‘zbekiston Respublikasi tijorat 
banklarining onlayn va boshqa xizmatlar bozoridagi faoliyati tadqiq etilgan va ushbu bozorda banklararo raqobatni rivoj-
lantirish yuzasidan ilmiy taklif va amaliy tavsiyalar ishlab chiqilgan. 

Kalit soʻzlar: raqobat, onlayn xizmatlar, vositachilik xizmatlari, masofaviy xizmatlar, bank kartasi, mobil banking.

Abstract: Increased competition in the banking system helps to increase the efficiency of banks and the quality of banking 
products/services provided. In addition, it affects the prices and commissions set by banks for services, and serves to 
reduce them. On the other hand, in addition, the increase in competition causes banks to increase operations of an open 
speculative character and to take large risks, and forces them to expand the volume of operations related to risks in the 
banking activity. Today, the digital services of banks are increasing in quantity and quality, and strengthening the position 
of banks in this market is one of the issues that must be solved today. This article examines the activities of commercial 
banks of the Republic of Uzbekistan in the online and other services market, and develops scientific proposals and prac-
tical recommendations for the development of interbank competition in this market.

Key words: competition, online services, intermediary services, remote services, bank card, mobile banking.

Аннотация: Рост конкуренции в банковской системе способствует повышению эффективности работы банков и 
качества предоставляемых банковских продуктов/услуг. Кроме того, это влияет на цены и комиссии, устанавлива-
емые банками за услуги, и служит их снижению. С другой стороны, кроме того, усиление конкуренции заставляет 
банки увеличивать операции открытого спекулятивного характера и брать на себя большие риски, вынуждает их 
расширять объемы операций, связанных с рисками в банковской деятельности. Сегодня цифровые услуги банков 
растут в количестве и качестве, и укрепление позиций банков на этом рынке является одним из вопросов, которые 
необходимо решить уже сегодня. В данной статье рассматривается деятельность коммерческих банков Респу-
блики Узбекистан на рынке онлайн и других услуг, а также разрабатываются научные предложения и практические 
рекомендации по развитию межбанковской конкуренции на этом рынке.

Ключевые слова: конкуренция, онлайн-сервисы, посреднические услуги, дистанционные услуги, банковская 
карта, мобильный банкинг.

K I R I S H
Jahonda COVID-19 pandemiyasi banklar faoliyatida mijozlarning an’anaviy filiallardan raqamli kanallardan 

foydalanishga o‘tishini yanada rag‘batlantirdi. Boston Consulting Group tomonidan chakana bank xizmat-
lari bozoridagi o‘tkazilgan so‘roviga ko‘ra 16 ta yirik bozorda respondentlarning o‘rtacha 13 foizi pandemiya 

davrida birinchi marta onlayn-banking xizmatidan foydalangan1. Ba’zi bozorlarda bu foiz ancha yuqori bo‘lib, 
inqiroz davrida naqd pulsiz to‘lovlar ham katta o‘sishga erishdi. So‘rovnomada ishtirok etgan respondentlarning  
20 foizdan ortig‘i internet-banking va bank mobil ilovalari kabi raqamli to‘lov yechimlaridan foydalanishni ko‘pay-
tirganini, 10% dan ortig‘i kredit va debet kartalaridan foydalanishiga o‘z munosabatlarini bildirgan. Banklarning 
raqamli sotuv kanallariga o‘tishi doimiy davom etadigan jaryon bo‘lib hisoblanadi.

O‘zbekiston Respublikasi Prezidentining 2020-yil 12-maydagi “2020–2025-yillarga mo‘ljallangan 
O‘zbekiston Respublikasining bank tizimini isloh qilish strategiyasi to‘g‘risida”gi PF-5992-son2 Farmoniga 
asosan “banklarning moliya bozorida teng raqobat sharoitlarini yaratish, kreditlashni faqat bozor shartlari aso-
sida amalga oshirish, banklarning davlat resurslariga qaramligini pasaytirish, bank xizmati ko‘rsatishni moder-
nizatsiya qilish, banklarning samarali infratuzilmasini yaratish va faoliyatini avtomatlashtirish, shuningdek, 
banklar faoliyatiga xos bo‘lmagan funksiyalarni bosqichma-bosqich bekor qilish orqali bank tizimining samara-
dorligini oshirish” vazifalari belgilab berildi. Shuningdek, banklar faoliyatida zamonaviy axborot texnologiyalarini 
joriy qilish orqali masofaviy bank xizmatlari, shu jumladan, kontaktsiz to‘lovlar soni va qamrovini kengaytirish 
banklarning raqamli bank xizmatlarini rivojlantirishga xizmat qiladi.

Bugungi kunda banklar mahsulot va xizmatlar sifati, tezlik va samaradorlikka e’tibor qaratishi lozim. Buning 
uchun banklararo raqobat murakkablashib borayotgan sharoitda mijozlarni jalb qilish va ularga jozibador va 
qulay raqamli bank xizmatlarini taqdim etish orqali erishishi mumkin. Mijozlar bank xizmatlari bozorida mavjud 
xizmatlarni tanlab eng yaxshi va sifatli xizmatlardan foydalanadi.

Banklar raqamli platformalar orqali mijozlarga xizatlarni taqdim etish bank biznesi ekotizimini o‘zgartiradi. 
Biznes ekotizimi – o‘zaro ta’sirga ega, bir-birini qo‘llab-quvvatlovchi xizmatlarni ishlab chiqarish yoki iste’mol 
qilish orqali bir-biri uchun qiymat yaratadigan tashkilotlar, korxonalar hisoblanadi. Banklar mobil ilovalar va 
boshqa raqamli kanallar orqali turli subyektlar o‘rtasidagi o‘zaro aloqalar bilan bog‘liq tranzaksiya xarajatlarini 
kamaytirish imkoniyatiga ega bo‘ladi.

Banklararo raqobatning maqsadi bank xizmatlari bozoridagi ishtirokchilar uchun teng sharoitlarni ta’min-
lash bo‘lsa, raqobatni tartibga solishning yakuniy natijasi, banklar faoliyatini optimallashtirish va bank mah-
sulotlari ya’ni xizmatlari sifatini oshirish hisoblanadi. Bank xizmatlari bozorida raqobatning kuchayishi bilan 
iqtisodiyot uchun kreditlarning ochiqligi oshadi, kreditlar foiz stavkalari pasayadi va qarz oluvchilar uchun tanlov 
oshib boradi. Bugungi kunda ko‘pchilik mijozlar biror bank mijozi bo‘lgan sharoitda bir vaqtning o‘zida bir nechta 
banklarning mobil ilovalaridan foydalanishni afzal biladi. Sababi shuki, qaysidir bank ilovasida kartadan kartaga 
o‘tkazmalarni limit doirasida tekinga amalga oshirish, boshqasida past foiz stavkada mikroqarzlarni olish yoki 
boshqa bir bankning mobil ilovasi orqali depozit xizmatlaridan foydalanish mumkin bo‘ladi.

A D A B I Y O T L A R  T A H L I L I
Bank xizmatlari bozorida mahsulot va xizmatlarni ko‘rsatish jarayonida raqamli texnologiyalarning qo‘lla-

nishi ortib borayotgan sharoitda banklarda biznes jarayonlarni qayta ko‘rib chiqish, IT infratuzilmasini rivojlan-
tirish va raqamlashtirishga ko‘proq sarmoya kiritishni talab etadi. Chakana bank xizmatlari bozorida modulli va 
moslashuvchan xizmatlarning rivojlanib borishi yangi innovatsion mahsulot va xizmatlarga mijozlarning talabini 
oshiradi. Mobil qurilmalarning rivojlanib borishi mijozlarga banklarning onlayn kanallari orqali xizmatlardan foy-
dalanishni rivojlantiradi. Raqamli xizmatlarning rivojlanishi mijozlar to‘g‘risida ma’lumotlarni to‘plash va tahlil 
qilish zarur bazalarni shakllantirishda muhim hisoblanadi. 

Anna Omarini tadqiqotlarida sun’iy intellekt va mashinani o‘rganish bilan qo‘llab-quvvatlanadigan ma’lu-
motlar oqimining keng doirasini tahlil qilish doimiy ravishda banklarga maqsadga muvofiq bo‘lgan mahsulot va 
xizmatlarni taklif qilish imkonini beradi. Mijozlarni yaxshi bilish orqali qancha qo‘shimcha xizmatlar taklif etishni 
aniqlash mumkin bo‘ladi.3 

Risman va boshqalar tomonidan o‘tkazilgan tadqiqotlarda raqamli xizmatlar tijorat banklari tashqi raqobat 
muhitida o‘zgarishlarga duch kelishi aniqlangan. Banklarning biznes modellarini o‘zgartirish jarayonining bir 
qismi sifatida an’anaviy bank sanoati tarixiy imkoniyatlar va risklarni boshqarish imkoniyatlarini qo‘lga kiritish 
uchun raqamli moliyadan foydalanishi kerak degan xulosaga kelishgan.4

1 Anna Omarini The Changing Landscape of Retail Banking and the Future of Digital Banking https://link.springer.com
2 https://lex.uz
3 Anna Omarini The Changing Landscape of Retail Banking and the Future of Digital Banking https://link.springer.com
4 Risman A., Mulyana B., Silvatika B. and Sulaeman A. (2021).The effect of digital finance on financial stability. 11(7), 1979–1984. 

doi:10.5267/j.msl.2021.3.012.

Raqamlashtirishning rivojlanishi an’anaviy tijorat banklarining onlayn xizmatlar bozoridagi ichki raqobati 
muhitiga ta’sir qiladi va bu qaysidir ma’noda tijorat banklari tomonidan xizmatlar, mahsulotlar, operatsiyalar va 
innovatsiyalarni jadallashtirishga yordam beradi. Mijozlarning manfaatlarini himoya qilish va iqtisodiy o‘sishni 
rag‘batlantirish maqsadida hukumat bank sohasida tartibli raqobatni rag‘batlantiradi. Bank faoliyatining kamroq 
konsentratsiyasi uzoq muddatda raqobatga yordam beradi. Kurz Garsiyaning tadqiqotlariga ko‘ra, Ispaniya 
bank tizimida yashirin til biriktirish gipotezasini rad etib, bozor kuchi va multimarket aloqalari soni o‘rtasidagi 
salbiy munosabatni ko‘rsatadi. Biroq, aloqalarning intensivligini hisobga olsak, natija butunlay o‘zgaradi, chunki 
banklar o‘rtasida til biriktirish dalillari mavjud. Shu sababli Ispaniya bank tizimida banklar konsolidatsiya ta’siri 
juda kichik bo‘lsada, amaldagi banklarning ustun mavqeini oshirish ta’siri tufayli bozor kuchining oshishiga olib 
keladi degan xulosani shakllantirgan5.

Kuinning tadqiqotlarida Xitoyda raqamlashtirishning bank faoliyatiga ta’sirini tekshirish bo‘yicha empirik 
tadqiqot o‘tkazilgan. Raqamli xizmatlarning jami indeksi bank raqobatiga sezilarli darajada ijobiy ta’sir ko‘rsatishi 
aniqlangan. Raqamlashtirish bank raqobatiga uchta vositachi omil orqali ta’sir qiladi: depozit effekti, kredit 
effekti va hamkorlik effekti kabi omillar aniqlangan. U panel ma’lumotlar modelidan foydalangan holda raqamli 
moliyaning banklar raqobatiga ta’sirini baholaydi. Raqamli xizmatlarning yetarli darajada rivojlanmaganligi 
banklararo raqobatga ta’sir qilmasligi mumkin degan xulosaga kelgan.6

T A D Q I Q O T  M E T O D O L O G I YA S I 
Mazkur maqolada banklarning onlayn xizmatlari bozori va unda raqobat muhitining shakllanishi borasida 

nazariy amaliy tadqiqotlar amalga oshirilgan. Banklarning raqamli xizmatlari bozoridagi holat va banklar o‘rta-
sidagi raqobat atroflicha o‘rganilib, O‘zbekiston Respublikasi bank tizimiga oid statistik ma’lumotlar asosida 
tahlillar amalga oshirildi. Mazkur tadqiqot bo‘yicha tahlillarda guruhlash, qiyosiy va tarkibiy tahlil, induksiya va 
deduksiya, analiz va sintez hamda boshqa usullardan foydalanilgan. Shuningdek, O‘zbekiston Respublikasi 
Markaziy banki statistik ma’lumotlari, sharhlari va bank tizimiga oid amaliy ma’lumotlar asosida taqqoslama 
tahlillar amalga oshirilgan.

T A H L I L  V A  N A T I J A L A R
Mamlakat bank tizimining iqtisodiy sohasini samarali to‘lov mexanizmlarini yaratish orqali rivojlantirish 

mumkin. Banklar xizmatlarini amalga oshirishda to‘lov tizimlardan foydalanib, iqtisodiyotda tranzaksion xara-
jatlarini kamaytiradi hamda bank tizimi likvidligini ta’minlash va Markaziy bank tomonidan pul-kredit siyosatini 
amalga oshirishga yordam beradi. 

Bugungi kunda zamonaviy to‘lov texnologiyalari va masofaviy xizmatlar faol rivojlanishi banklarning maso-
faviy xizmatlarini rivorjlantirishga zamin yaratmoqda. Banklar tomonidan joriy etilgan turli mobil ilovalar va 
boshqa onlayn kanallar orqali xizmatlar ko‘rsatish rivojlanib bormoqda. Aholining kunlik faoliyati banklar bilan 
chambarchas bog‘lanib bormoqda, jumladan, transport, aloqa xizmatlariga, bank kartalari orqali o‘tkazmalar va 
boshqa shu kabilar mijozlarning kundalik hayotida foydalanilmoqda

Banklarning plastik kartalari bilan amaliyotlarining kengayib borishi masofaviy xizmatlarni rivojlantirishning 
asosiy vositasi bo‘lib xizmat etmoqda. Bank kartalarini mobil ilovalarga biriktirish asosida banklarning aksariyat 
xizmatlaridan foydalanish imkoniyati yaratiladi. Shuningdek, to‘lov terminallari va bankomatlar bank xizmatla-
rini sotishning muqobil kanallaridan hisoblanadi. Bugungi kunda banklar o‘rtasida masofaviy onlayn xizmatlar 
bozorida o‘z o‘rniga ega bo‘lish, mijozlarni jalb qilish va yuqori daromad olish maqsadida keskin raqobat kurashi 
bormoqda. 

O‘zbekiston Respublikasi bank xizmatlari bozorida onlayn xizmatlarning rivojlanishi an’anaviy xizmatlarga 
nisbatan ulushi ortib borayotganligidan ko‘rish mumkin. Shuni ta’kidlash kerakki, banklar mobil ilovalarining 
funksional imkoniyatlari kengayib borishi mijozlarni masofaviy identifikatsiyalash zarurligini keltirib chiqardi. 
Natijada bugungi kunda ko‘pgina tijorat banklarida onlayn identifikatsiyadan o‘tish xizmatlari joriy etildi. 

Banklarning masofaviy xizmatlari bozorini tahlil etishda banklar tomonidan chiqarilgan bank kartalari 
bo‘yicha bozor ulushlarini tahlil etish maqsadga muvofiq hisoblanadi. Bank kartalari orqali mobil ilovalarga ula-
nish va bank xizmatlaridan foydalanish imkoniyatlari yaratiladi.

5 Paula Cruz-García, Juan Fernández de Guevara, Joaquín Maudos / Bank competition and multimarket contact intensity / https://doi.
org/10.1016/j.jimonfin.2020.102338

6 Cuiyun Gao, Qian Wang Does digital finance aggravate bank competition? Evidence from China / https://doi.org/10.1016/j.
ribaf.2023.102041

1-jadval. O‘zbekiston Respublikasi banklari tomonidan muomalaga chiqarilgan kartalar ulushining banklar 
kesimida o‘zgarishi 7(foizda).

Bank 31.12.19 31.12.20 31.12.21 31.12.22 31.12.23
2023-yilda 
2019-yilga 

nisbatan o‘zgarishi

Milliy bank 11,6 10,8 10,4 8,9 8,3 -3,3

Sanoatqurilishbank 4,9 5,2 5,9 5,8 5,1 0,2

Asaka bank 10,3 7,6 4,2 3,3 3,0 -7,3

Ipoteka bank 9,7 9,6 10,3 9,2 8,2 -1,5

Agrobank 12,3 12,0 12,5 11,5 9,6 -2,7

Xalq banki 18,8 23,5 20,8 20,3 23,6 4,8

BRB 3,3 2,7 1,7 1,8 1,4 -1,9

Hamkorbank 4,1 3,9 4,4 4,6 4,7 0,6

Aloqabank 2,1 2,9 4,0 3,8 3,7 1,6

Turonbank 2,9 2,4 2,1 1,9 1,4 -1,5

Mikrokreditbank 4,4 3,7 3,7 3,4 3,1 -1,3

Kapitalbank 3,3 2,9 2,1 1,9 1,6 -1,7

Ipak Yo‘li bank 4,5 4,3 5,5 6,2 6,1 1,6

Infinbank 1,3 1,5 1,7 1,7 1,6 0,3

Oriyent Finans bank 1,1 1,2 1,7 1,7 1,5 0,4

KDB Bank Uzbekistan 0,3 0,3 0,2 0,2 0,2 -0,1

Trastbank 1,5 0,8 1,1 1,2 1,1 -0,4

Asia Alliance bank 1,3 1,2 1,0 1,1 1,0 -0,3

Davrbank 0,8 0,8 0,8 1,0 0,9 0,1

Garant bank 0,8 0,7 1,0 0,9 1,5 0,7

Universal bank 0,4 0,5 0,7 0,8 0,7 0,3

Ziraat bank 0,2 0,2 0,2 0,2 0,2 0,0

Ravnaq-bank 0,1 1,3 2,2 2,5 2,3 2,1

Tenge Bank 0,0 0,0 0,1 0,3 0,9 0,9

Saderat bank 0,0 0,0 0,0 0,0 0,0 0,0

Poytaxt bank 0,0 0,0 0,1 0,1 0,0 0,0

Madad Invest bank 0,0 0,0 0,0 0,0 0,0 0,0

Avo bank 0,0 0,0 0,0 0,0 0,0 0,0

TVS bank 0,0 1,1 2,4 4,3 4,3

Anor bank 0,0 0,5 3,3 4,0 4,0

Apelsinbank 0,0 0,0 0,0 0,0 0,0

Smart bank 0,0 0,0

Apex bank 0,0 0,0

Hayot bank 0,0 0,0

Yangi bank 0,0 0,0

Jami 100,0 100,0 100,0 100,0 100,0 X

7 Ўзбекистон Республикаси Марказий банки статистик маълумотлари асосида муаллиф томонидан тузилди.

Tijorat banklarining bank karta xizmatlar bozoridagi faoliyati va raqobat muhiti rivojlanib bormoqda. 
Yuqoridagi jadval ma’lumotlaridan 2023-yilning yakuni bo‘yicha Xalq bankining bozordagi ulushi 23,6 foizni 
tashkil etib, mazkur bozordagi ulushning qariyb 25 foiziga egalik qilishini ko‘rish mumkin. Bunda nafaqa pullari, 
kam ta’minlangan oilalarga moddiy yordam va boshqa ijtimoiy loyihalarni amalga oshirishda bank kartalari 
amaliyotining kengayib borishi bilan izohlanadi. Bank tizimiga so‘ngi besh yillikda kirib kelgan Anorbank (raqamli 
bank) va TVS banklarning bank kartalari bozoridagi ulushi 2023-yil yakunida mos ravishda 4,0 va 4,3 foizni 
tashkil etib, bozorda o‘z o‘rnini mustahkamlab olganini ko‘rish mumkin. Bunda davlat ulushi mavjud banklarning 
bank kartalari bozoridagi ulushining qisqarib borishi va boshqa mulk shaklidagi baknlarning bozorda faol ish 
yuritayotganligi bilan izohlanadi. 

Tahlilda davlat ulushi mavjud banklar va boshqa banklarni o‘zaro taqqoslash orqali holatga aniq baho 
berish mumkin bo‘ladi.

2-jadval. Tijorat banklarining muomaladagi bank plastik kartalarining davlat ulushi mavjud banklar va boshqa 
banklar kesimida o‘zgarishi 8(mln. dona).

Banklar toifasi O‘lchov 
birligi 31.12.19 31.12.20 31.12.21 31.12.22 31.12.23

2023-yilda 
2019-yilga 
nisbatan 

o‘zgarishi, marta

Davlat ulushi 
mavjud banklar

soni 12,4 16,2 16,6 19,7 26,0 2,1

ulushi 60,2 63,0 61,1 57,5 56,2 -4,0

Boshqa banklar

soni 8,2 9,5 10,5 14,5 20,2 2,5

ulushi 39,8 37,0 38,9 42,5 43,8 4,0

Jami

soni 20,6 25,7 27,1 34,2 46,2 2,2

ulushi 100,0 100,0 100,0 100,0 100,0 Х

O‘zbekiston Respublikasi tijorat banklari tomonidan muomalaga chiqarilgan bank karta xizmatlar soni  
2023-yilda 46,2 mln donani tashkil etgan va 2019-yilga (20,6 mln dona) nisbatan 2,2 barobarga oshgan. Shundan 
davlat ulushi mavjud banklarning muomaladagi bank plastik kartalari 2019 yilda 12,4 mln donani tashkil etgan 
bo‘lsa, 2023-yilda 26mln. tani tashkil etib, tahlil davrida 2,1 martaga oshgan. Boshqa mulk shaklidagi banklar-
ning muomaladagi kartalari soni tahlil davrida 2,5 martaga oshganligi, davlat ulushi mavjud banklarga nisbatan 
faolligi yuqori ekanligini ko‘rish mumkin. Tahlil davrida bank kartalari xizmatlari bozori davrida davlat ulushi 
mavjud banklar 2023-yilda 2019-yilga nisbatan 4 foiz punktga kamayib, 60,2 foizdan 56,2 foizgacha kamaygan. 
Boshqa mulk shaklidagi banklarning ulushi esa 4 foizga oshgan va bunda asosiy raqamli banklarning kirib 
ke lishi hamda onlayn xizmatlar bozorida o‘rnini mustahkamlash maqsadida yangi bank texnologiyalarining kirib 
kelishi ijobiy ta’sir qilgan.

Bank plastik kartalari bozoridagi raqobat darajasini baholash maqsadida banklarning bozordagi ulushiga 
ko‘ra toifalarga ajratib, tahlil davrida ularning o‘zgarishini baholash orqali xulosalarni shakllantirish muhim 
hisoblanadi. Buning uchun banklarning ulushlari bo‘yicha toifalarga ajratib, ularning o‘zgarish tahlili amalga 

8 Ўзбекистон Республикаси Марказий банки статистик маълумотлари асосида муаллиф томонидан тузилди.

oshirildi. Bunda “A” toifadagi banklar, bozordagi ulushi 15 foiz va undan yuqori, “B” toifadagi, bozordagi ulushi 
10 foiz va undan yuqori, 15 foizdan kam, “C” banklar, bozordagi ulushi 5 foiz va undan yuqori, 10 foizdan kam, 
“D” toifadagi, bozordagi ulushi 1 foiz va undan yuqori, 5 foizdan kam, “E” toifadagi, bozordagi ulushi 1 foizdan 
kam bo‘lgan banklarga ajratildi.

3-jadval. Bank plastik kartalari bozoridagi bank toifalari bo‘yicha ulushlar taqsimoti o‘zgarishi 9.

Banklar toifasi 31.12.19 31.12.20 31.12.21 31.12.22 31.12.23

2023-yilda 
2019-yilga 
nisbatan 
o‘zgarishi

А Davlat ulushi 
mavjud banklar 1 1 1 1 1 0

B

Davlat ulushi 
mavjud banklar 2 2 3 1 0 - 2

Boshqa banklar 1 0 0 0 0 - 1

C

Davlat ulushi 
mavjud banklar 0 1 1 2 3 3

Boshqa banklar 0 1 1 1 2 2

D

Davlat ulushi 
mavjud banklar 5 4 4 4 4 -1

Boshqa banklar 7 7 9 10 10 3

E

Davlat ulushi 
mavjud banklar 2 2 2 2 2 -

Boshqa banklar 11 14 12 9 13 2

Jami 30 33 33 31 35 5

Tahlil davrida “A” toifaga kirgan, ya’ni bozordagi ulushi 15 foizdan yuqori davlat ulushi mavjud banklarida  
Xalq banki yetakchilik qilmoqda. Tahlil davrida “V” toifadagi banklar ulushi 10-15 foizni tashkil etadigan banklar 
soni bank tizimi bo‘yicha kamaygan va boshqa toifadagilar oshishiga sabab bo‘lgan. “V” toifadagi banklar 
ulushi ning qisqarishi “S” toifadagi 5-10 foiz ulushga banklar sonining ortishiga sabab bo‘lgan. Tahlil davrida 
davlat ulushi mavjud banklar 3 ta va boshqa banklar 1 taga oshgan. Boshqa banklar tarkibida Ipoteka bank 
va Ipak yo‘l bankining ulushi 2023 yil yakundi 8,2 va 6,1 foizni tashkil etgan. Bank plastik xizmatlar bozoridagi 
ulushi 1-5 foizni tashkil etgan banklar sonidagi o‘zgarishlarda o‘yinchilar 

5 taga ko‘payib, raqobat muhitining yaxshilanganligini ko‘rish mumkin. Mazkur xizmatlar bozorida ulushi  
1 foizdan kam bo‘lgan banklar soni tahlil davrida 13 tadan 15 taga yetib bank tizimidagi banklar son jihatdan  
40 foizdan ortig‘i ushbu toifaga kirgan.

9  Ўзбекистон Республикаси Марказий банки статистик маълумотлари асосида муаллиф томонидан тузилди.

5-jadval. Masofaviy bank xizmatlar bozoridagi foydalanuvchilar soni o‘zgarishi10(foiz).

Bank 31.12.19 31.12.20 31.12.21 31.12.22 31.12.23 2023-yilda 2019-yilga 
nisbatan o‘zgarishi

Milliy bank 16,8 8,6 6,9 5,0 4,8 -12,1

Sanoatqurilishbank 8,1 11,8 13,3 16,0 14,3 6,2

Asaka bank 7,7 5,4 4,7 3,2 2,4 -5,3

Ipoteka bank 2,6 9,7 9,6 7,8 7,7 5,1

Agrobank 14,2 16,9 15,7 14,4 13,8 -0,4

Xalq banki 6,8 15,4 14,5 14,2 10,7 3,9

BRB 0,8 2,1 1,9 1,4 1,0 0,2

Hamkorbank 1,6 6,9 6,5 4,3 4,2 2,6

Aloqabank 1,0 2,7 2,5 2,4 3,8 2,8

Turonbank 2,6 1,5 1,3 1,1 1,3 -1,3

Mikrokreditbank 9,5 5,1 3,8 3,1 3,0 -6,5

Kapitalbank 1,5 1,6 1,7 2,3 3,0 1,5

Ipak Yo‘li bank 5,7 4,1 5,1 5,0 5,5 -0,2

Infinbank 2,3 2,1 1,9 1,5 1,0 -1,3

Oriyent Finans bank 1,6 1,7 1,8 1,5 1,4 -0,2

KDB Bank Uzbekistan 0,3 0,2 0,2 0,1 0,1 -0,2

Trastbank 0,1 1,0 1,0 0,8 0,6 0,5

Asia Alliance bank 1,2 1,3 1,2 1,4 1,5 0,3

Davrbank 0,7 0,6 0,6 0,4 0,6 -0,1

Garant bank 11,0 0,5 0,4 0,3 0,3 -10,7

Universal bank 0,4 0,5 0,5 0,4 0,4 0,0

Ziraat bank 3,3 0,1 0,2 0,1 0,2 -3,1

Ravnaq-bank 0,1 0,2 0,2 0,2 0,2 0,1

Tenge Bank 0,0 0,0 0,0 0,1 1,5 1,5

Saderat bank 0,0 0,0 0,0 0,0 0,0 0,0

Poytaxt bank 0,0 0,0 0,0 0,0 0,0 0,0

Madad Invest bank 0,0 0,0 0,0 0,0 0,0 0,0

Avo bank 0,0 0,0 0,0 0,0 0,0 0,0

TVS bank 0,0 1,6 3,2 4,7 4,7

Anor bank 0,0 2,9 8,9 8,7 8,7

Apelsinbank 0,0 0,0 0,9 3,3 3,3

Smart bank 0,0 0,0

Apex bank 0,0 0,0

Hayot bank 0,0 0,0

Yangi bank 0,0 0,0

Jami 100,0 100,0 100,0 100,0 100,0 X

10 Ўзбекистон Республикаси Марказий банки статистик маълумотлари асосида муаллиф томонидан тузилди.

5-jadval ma’lumotlarida banklarning masofaviy xizmat ko‘rsatish tizimlaridan foydalanuvchi mijozlar soni 
o‘zgarishi keltirilgan. Tahlil davrida yirik banklarning ulushlari qisqarishi yuz bergan bo‘lsa, boshqa mulk shak-
lidagi xususiy banklarning mazkur bozordagi faolligi ortgan. Masalan, Anorbankning bozordagi ulushi 8,7 foiz 
mijozni qamrab olgani bankning raqamli xizmatlarni joriy etish jarayonlari yuqori sur’atda ekanligini ko‘rsat-
moqda. 

Davlat ulushi bo‘lgan Sanoatqurilishbankning bank masofaviy xizmatlardan foydalanuvchi mijozlar bozo-
ridagi ulushi tahlil davrida oshgan bo‘lib, 2019 yilga nisbatan 6,3 foizga oshgan. Bu esa Sanoatqurilishbankda 
yangi bank texnologiyalarining joriy etilishi jadal ekanligi va bankning asosiy maqsadlaridan biri ushbu yo‘nalish 
bo‘yicha ekanligini tasdiqlaydi. Shu bilan birga, Xalq bankining masofaviy xizmatlardan foydalanuvchi mijozlar 
soni tahlil davrida 3,9 foizga oshgani ijobiy, ammo bankning so‘nggi 4 yillik pasayishni namoyon etgani salbiy 
holat hisoblanadi. Xuddi shu singari Ipoteka bankida masofaviy xizmatlardan foydalanuvchi mijozlar salmog‘i 
beqaror bo‘lgan va tahlil davrida 5,1% ga o‘sishga erishilgan. Aloqabank va Hamkorbankda mazkur yo‘nalishda 
faoliyat yaxshi yo‘lga qo‘yilgani sababli mazkur banklardagi mijozlar salmog‘i tahlil davrida mos ravishda 2,8 va 
2,6 foizga o‘sish kuzatilgan.

Tahlil davrida eng yuqori kamayish Milliy bankda kuzatilib, bankning masofaviy xizmatlaridan foydala nuvchi 
jismoniy va yuridik mijozlari 12,1 foizga kamaygan. Bank tomonidan yetarli choralar ko‘rilmasa, kelgusida 
ushbu holat yanada kamayishni keltirib chiqarib, bank faoliyatida jiddiy holatlarni keltirib chiqarishi mumkin.  
Bu kabi holatlar Asaka bankda 5,3 foizga, Mikrokreditbankda 6,5 foizga va Garant bankning bozordagi ulushi 
10,7 foizga pasayishi kuzatilgan. 

Tenge bankning mijozlar uchun masofaviy xizmatlarini rivojlantirish orqali mijoz bazasini oshirayotganligini 
ko‘rish mumkin, ya’ni bank 2023-yilning o‘zida ushbu bozordagi ulushini qariyb 1,5 foizga yetkazishi ijobiy  
hisoblanadi.

6-jadval. Masofaviy bank xizmatlardan foydalanuvchi jismoniy shaxs mijozlarning bank toifalari bo‘yicha ulushlar 
taqsimoti11.

Banklar toifasi 31.12.19 31.12.20 31.12.21 31.12.22 31.12.23 2023-yilda 2019-yilga 
nisbatan o‘zgarishi

A Davlat ulushi mavjud 
banklar 1 2 1 1 - 1

B
Davlat ulushi mavjud 
banklar 1 1 2 2 3 2

Boshqa banklar 1 - 1

C
Davlat ulushi mavjud 
banklar 3 2 2 1 - 3

Boshqa banklar 2 2 2 1 3 1

D
Davlat ulushi mavjud 
banklar 2 4 4 5 4 2

Boshqa banklar 6 5 7 8 8 1

E
Davlat ulushi mavjud 
banklar 4 2 2 2 3 -1

Boshqa banklar 10 15 13 11 14 4

Jami 30 33 33 31 35 5

Tahlil davrida “A” toifaga kirgan, ya’ni masofaviy bank xizmatlardan foydalanuvchi jismoniy shaxs mijozlar 
bozordagi ulushi 15 foizdan yuqori davlat ulushi mavjud banklarida mavjud Sanoatqurilishbank 2023-yilgacha 
yetakchi bo‘lgan bo‘lsa, 2023-yildagi kamayish uning bozordagi o‘rnini pasaytirgan. Tahlil davrida “V” toifadagi, 
10-15 foizni tashkil etadigan banklar soni davlat ulushi mavjud banklar 2 taga ortgan bo‘lsa, boshqa mulk shak-
lidagi banklarning soni 1 ta kamaygan. 

“S” toifadagi banklar ulushining qisqarishi davlat ulushi mavjud banklarning qisqarishi hisobiga yuz bergan 
va ularning soni 2019-yilda 5 tani tashkil etgan bo‘lsa, 2023-yil yakunida 3 ta qolgan va uchalasi ham boshqa 
mulk shaklidagi banklardan iborat. Bozordagi “D” toifadagi 1-5 foiz ulushga ega banklar sonining ortishi davlat 
ulushi mavjud banklar 2 ta va boshqa banklar 1 taga oshgani bilan izohlanadi.  

11  Ўзбекистон Республикаси Марказий банки статистик маълумотлари асосида муаллиф томонидан тузилди.

Tahlil davrida “Ye” toifaga kirgan, ya’ni bozordagi ulushi 1 foizdan kam bo‘lgan banklar soni 14 tadan 17 
taga qadar oshgan hamda ushbu 17 ta bankning jami bozordagi ulushi 4 foizni tashkil etgan. 

Masofaviy bank xizmatlardan foydalanuvchi jismoniy shaxs mijozlarning soni 2019-yilda 946,3 mingtani 
tashkil etgan bo‘lsa, 2023-yil yakunida 42,8 mlnga yetgan hamda tahlil davrida ushbu mijozlar soni 45 baro-
barga oshgan. Bunda bir mijoz bir vaqtning o‘zida bir nechta bankning ilovalaridan foydalanishi hisobiga son 
jihatdan yuqori o‘sish kuzatilgan. 

Banklarning mobil ilova dasturlari orqali jismoniy shaxslarning masofadan turib onlayn tarzda amalga 
oshirgan operatsiyalari hajmi hisobot yilida 250,1 trln so‘mni tashkil etdi. Banklar mobil ilovalari orqali amalga 
oshirilgan onlayn depozit operatsiyalari hajmi – 46,5 trln. so‘m, onlayn konversiya amaliyotlari – 27,4 trln. so‘m, 
onlayn mikroqarzlar – 13,3 trln so‘m va kreditlarni so‘ndirish hajmi – 15,3 trln. so‘mni tashkil etdi12. 

7-jadval. Masofaviy bank xizmatlardan foydalanuvchi yuridik shaxs mijozlarning bank toifalari bo‘yicha ulushlar 
taqsimoti13.

Banklar toifasi 31.12.19 31.12.20 31.12.21 31.12.22 31.12.23

2023-yilda 
2019-yilga 
nisbatan 
o‘zgarishi

A Davlat ulushi mavjud 
banklar 1 1 1 1

B
Davlat ulushi mavjud 
banklar 2 3 1 1 -2

Boshqa banklar 2 1 -1

C
Davlat ulushi mavjud 
banklar 2 2 3 3 4 2

Boshqa banklar 1 1 1 1 1

D
Davlat ulushi mavjud 
banklar 5 4 4 4 3 -2

Boshqa banklar 8 9 8 9 9 1

E
Davlat ulushi mavjud 
banklar 2 2 2 2 2 -

Boshqa banklar 9 12 13 10 14 5

Jami 30 33 33 31 35 5

Masofaviy bank xizmatlardan foydalanuvchi yuridik shaxs mijozlarning “A” toifaga kirgan, ya’ni bozordagi 
ulushi 15 foizdan yuqori davlat ulushi mavjud banklarida mavjud Agrobankka tegishli bo‘lib, uning bozoridagi 
ulushi 2023-yilda 15,1 foizni tashkil etgan. Tahlil davrida Agrobankning ulushi 13,9 foizdan 15,1 foizga qadar 
oshgan. “V” toifadagi, bozordagi ulushi 10-15 foizni tashkil etadigan banklar soni davlat ulushi mavjud banklar  
2 taga va boshqa mulk shaklidagi banklarning soni 1 ta kamayishi hisobiga jami 3 taga kamaygan. Tahlil davrida 
“S” toifaga kiruvchi banklar soni jami 3 taga oshgan bo‘lib, 2023-yil yakunda davlat ulushi mavjud banklar 4 ta 
va boshqa banklar 1 tani tashkil etgan.

Tahlil davrida banklarning masofaviy bank xizmatlaridan foydalanuvchi yuridik shaxs mijozlari oshib borgan 
va 2023-yilda 1 339 mingtadan oshgan. Bu esa 2019-yildagi 619 mingta mijozga nisbatan 2023-yilda 2,2 baro-
barga ortganligini ko‘rsatadi.

Mamlakatimizda aholi uchun bank xizmatlarini (omonat va konversiya amaliyotlari, mikroqarz olish, bank 
kartasiga buyurtma berish, identifikatsiyadan o‘tish) onlayn rejimda bajarish imkoniyati, tadbirkorlik subyektlari 
uchun esa to‘lovlarni hisob-kitob terminallaridan tashqari QR-kod, NFC va boshqa kontaktsiz to‘lov texnologi-
yalarini qo‘llagan holda qabul qilish rivojlanib bormoqda.

12 Ўзбекистон Республикаси Марказий банкининг 2023 йил учун йиллик ҳисоботи маълумотлари. / https://cbu.uz/upload/
medialibrary/c2e/jcu9sa4tbwawr6xfqqnyn4ivpbc7s2l1/Yillik-hisobot-2024.pdf

13 Ўзбекистон Республикаси Марказий банки статистик маълумотлари асосида муаллиф томонидан тузилди.

Mobil ilovalari orqali foydalanuvchilar sonini alohida banklar misolida tahlil qilish va uning bank daromad-
ligiga ta’sirini baholash muhim hisoblanadi. AT Aloqabankning “Zoomrad” mobil ilovasi foydalanuvchilari o‘zga-
rishini ko‘rib chiqamiz. 

 
 
 
 
 
 
 
 
 
 
 
 
 

38 
202 314 

832 

1 884 

01.01.20 01.01.21 01.01.22 01.01.23 01.01.24

 226 % 

 265 % 

 527 %  155 % 

1-rasm. AT Aloqabankning Zoomrad  ilovasi aktiv foydalanuvchilar soni o‘zgarishi14, (ming birlik).

AT Aloqabankning “Zoomrad” mobil ilovasi aktiv foydalanuvchilari soni 2024-yil 1-yanvar holatiga 1,9 mln 
foydalanuvchiga yetgan va o‘tgan yilning mos davriga nisbatan 226 foizga o‘sgan. “Zoomrad” mobil ilovasi 
bugungi kunda bank tizimidagi foydalanuvchilar va yuklanishlar soni bo‘yicha reytingi yuqori ilova hisoblanadi.

Shuningdek, AT “Aloqabank”da bank to‘lov tizimlarini “Sello” savdo maydonchasi (marketpleys) bilan integ-
ratsiya qilinib,  ishlari yakunlangan. “Sello” savdo maydonchasining barcha onlayn to‘lovlari bankning maxsus 
moduli orqali amalga oshirilmoqda. 2023 yil iyulida AT “Aloqabank”ning “Zoomrad” mobil ilovasida “Sello” savdo 
maydonchasi tovarlarini xarid qilish imkoniyati yaratildi.

AT “Aloqabank”ning “Zoomrad” mobil ilovasidan foydalanuvchi mijozlarning jami chakana mijozlar 
tarkibidagi o‘zgarishidan uning qay darajada rivojlanishiga baho berish mumkin bo‘ladi.

 

1% 4%

27% 25%

49%

01.01.20 01.01.21 01.01.22 01.01.23 01.01.24

2-rasm. AT “Aloqabank”ning Zoomrad  foydalanuvchilarining jami chakana mijozlar tarkibidagi ulushi dinamikasi15, 
(foizda).

Bankning “Zoomrad” mobil ilovasidan foydalanuvchi mijozlarning jami chakana mijozlar tarkibidagi o‘zga-
rishi 2024-yil 1-yanvar holatiga 

50 foizga yetgani, ya’ni jami mijozning qariyb yarmini tashkil etishi ijobiy hisoblanadi va bu shiddat bilan 
o‘sib bormoqda. Natijada bankning foiz daromadlari salmog‘iga ijobiy ta’sir ko‘rsatmoqda. Bank xizmatlari 
bozorida raqobat kurashi sharoitida yuqori samaradorlikni ta’minlash maqsadida foizsiz daromadlarni oshirish 
talab etiladi. Banklarning foizsiz daromadlari kamida 40 foiz bo‘lishi kelgusida bank xizmatlar bozoridagi yuqori 
samaradorlikni ta’minlashi mumkin.

14  АТ Алоқабанк ҳисобот маълумотлари асосида муаллиф томонидан тузилди.
15  АТ Алоқабанк ҳисобот маълумотлари асосида муаллиф томонидан тузилди.

Фоизли даромадлар 
Фоизсиз даромадлар
Фоизсиз даромадларни жами даромадлардаги улуши

3-rasm. AT “Aloqabank”ning foizsiz daromadlarining jami daromadlar tarkibidagi ulushi dinamikasi16, (mlrd. 
so‘mda).

Jumladan, AT Aloqabankning 2024-yil uchun mo‘ljallangan Bank-rejasiga muvofiq bank daromadini  
1,23 barobarga o‘sishini ta’minlagan holda jami 4 191 mlrd. so‘mga yetkazish rejalashtirilgan bo‘lsa, foizsiz 
daromadlari 1 650 mlrd. so‘mni tashkil etishi rejalashtirilgan. Bankning moliyaviy natijalari tahlili asosida foiz 
daromadlarning jami daromadlaridagi ulushi 2024-yil yanvar holatiga 45,1 foizni tashkil etdi. Buning natijasida 
bankning samaradorlik ko‘rsatkichlari ortishiga erishildi. Xususan, bankning 2023-yil bo‘yicha kapital rentabel-
ligi 28,4 foizni va aktivlar rentabelligi 3,7 foizni tashkil etdi. Natijada bankning 2023-yil yakuni bo‘yicha olgan sof 
foydasi 607 mlrd. so‘mni tashkil etdi. 

X U L O S A  V A  T A K L I F L A R
Tadqiqotlar va tahlillar natijasida quyidagi xulosalar shakllantirildi:
1. Banklarning masofaviy onlayn xizmatlari mijozlar uchun bank xizmatlari va mahsulotlarini solishtirishni 

osonlashtiradi, banklar xizmatlari bozorida raqobatni kuchaytiradi hamda banklarga yangi bozorlarga chiqish 
va shu orqali ularning geografik qamrovini kengaytirish imkonini beradi.

2. Tijorat banklarining masofaviy bank xizmatlarini rivojlantirish foizsiz daromadlarni oshirishning muhim 
manbai hisoblanadi. Masofaviy bank xizmatlarini rivojlantirish orqali mijoz bazasini kengaytirish va bankning 
operatsion xarajatlarini kamaytirish imkonini beradi. 

3. Banklarning masofaviy xizmatlari mijozlar uchun bir qator qulayliklar va banklar uchun yangi biznes 
imkoniyatlarini taqdim etishi mumkin bo‘lsada, banklarda risklarni ortishining asosiy omillaridan biri bo‘lib qoladi.

4. Onlayn xizmatlarning ijobiy tomonlari bilan birga salbiy jihatlari bo‘lib, bank xizmatlarini taqdim etishda 
yangi texnologiyaga tayanish kiberxavfsizlik va tizim xavfsizligini ta’minlash asosiy vazifa bo‘lib qoladi. Xavf-
sizlikka tahdidlar tashqaridan kelib chiqadi, ma’lumotlarning xavfsizligi va maxfiyligini, shuningdek, tizim va 
ma’lumotlarning yaxlitligini kafolatlash uchun banklarda zarur dasturiy yechimlar bo‘lishi talab etiladi. Bundan 
tashqari, bankning xavfsizligini va tizimni buzish bank obro‘siga putur yetkazib, bank qanchalik onlayn xizmatlar 
ko‘rsatish tarmog‘ini kengaytirgan bo‘lsa, reputatsiya riski shunchalik katta bo‘ladi.

16  АТ Алоқабанк ҳисобот маълумотлари асосида муаллиф томонидан тузилди.

